
				ఈ పుట అచ్చుదిద్దబడ్డది
96 హంస వింశతి




వ. మఱియు నచ్చలిపందిరి గవాక్షాదిసమాకలితవాయుజాతసంచారంబు గావున రఘురామమనోరంజకంబును, భాంథజనసంతాపహరణంబు గావున సత్కృతసంగమంబును, గబంధప్రచురంబు గావున దండకావనంబును, సితాభ్రసంచయకలితంబు గావున శరత్కాలంబును, నమృతసంపూర్ణకుంభంబు గావున సురేంద్రనివాసంబును, ఛాయాసమేతంబు గావున దపననిలయంబును, వివిధకుసుమసుగంధబంధురంబు గావున నారామంబును బురుడించు నప్పుడు. 160


క. అచ్చలిపందిరి లోపల

వచ్చుచుఁ బొయ్యేటి పరసవారికి జలమం

దిచ్చుచును జారుభాస్వతి

యచ్చట హరిశర్మ యుండు నా సమయమునన్. 161


చ. ఉపమరి బుద్ధిశాలి వినయోత్తముఁ డప్రతిమప్రభావళీ

తపనుఁ డవార్యధైర్యుఁడు నుదారచరిత్రుఁడు సర్వసత్కళా

నిపుణుఁడు రూపనిర్జితవనేరుహసాయకుఁ డొక్కవిప్రుఁ డా

తపపరితప్తుఁడై జలముఁ ద్రావఁ బ్రపాస్థలిఁ జేరి వేడినన్. 162


తే. చారుభాస్వతి శీతలజలము లపుడు

గిండితోఁ దెచ్చి యిచ్చి వీక్షించి, వాని

చక్కఁదనమున కలరారి సరసకేఁగి

యలఘుసాహసమునఁ దమి నిలుపలేక. 163


క. ప్రక్క లెగఁబొడువ మన్మథుఁ

డక్కోమలి పతికి వెఱవ కానందముతో

నక్కునఁ జేర్చుక పాంథునిఁ

జొక్కుచునుండంగ మగఁడు చూచె లతాంగీ! 164


తే. ఎట్లు బొంకంగవలె నిప్పు డిందువదన

నేర్పు గలిగినదానవు నృపతిమౌళి

